
Po custu merì a oras de is 19.00, sceti po oi in sa Domu Dessy, est avisau su Consillu Comunali po 

dibati un'ùnicu argomentu de sa giorronada:  

- movi su populu sardu contra a su scioberu de s'ìsula nosta cumenti a depòsitu de scòrias nuclearis. 

Est una proposta de delìbera ca in s'interis de custas cidas at a essi dibata in totus is comunus de sa 

Sardigna, fintzas sighendi s'Assemblea de is Sìndigus sardus, ca s'est fata custu mengianu a sa Fiera de 

Casteddu, po marcai incora un'àtera borta , e Sètimu ddu at fatu torra giai in su 2017, unu NO frimu a 

custa possibilidadi, partendi da ideas de basi:  

Sa Sardigna at giai donau parti mannas de su territòriu e cosa sua, po interessus natzionalis, 

acasagendi su 65% de sa tzerachia militari natzionali.  

 Custa possibilidadi si scontrat cun craras cunditzionis de svantàgiu, po mori de s'insularidadi: 

spesas mannas  e arriscus acapiaus a is trasportus bia mari, de custus refudus nuclearis.  

Custa funt sceti calincuna de is motivatzionis ca ant cunvintu, incora una borta, totus is Comunus 

sardus a nai ca NO a sa possibilidadi ca un'àtera parti de su territòriu de Sardinga, siat sacrificada po 

mori de esigèntzias ca nudda tenint a che fai cun s'ìsula nosta, ca incapas depit castiai a polìticas de 

svilupu, ca tenint cumenti a punna sa balorizatzioni de s'ambienti e de su patrimòniu stòricu e culturali. 

 

http://www.comune.villasanpietro.ca.it/

